Gwasanaeth Iechyd Cyhoeddus Cenedlaethol Cymru
Gwybodaeth i bobl a allai fod wedi cael eu hamlygu i ffliw adar.

Gwybodaeth i bobl a allai fod wedi cael eu hamlygu i ffliw adar. 

Beth sydd wedi digwydd yng Ngogledd Cymru?

Canfuwyd sawl achos o’r feirws ffliw H7 ymysg pobl yn sgîl darganfod ffliw adar ymysg dofednod ar dyddyn ger Corwen yng Ngogledd Cymru. Roedd y rhan fwyaf o’r bobl hyn yng Ngogledd Cymru wedi bod mewn cysylltiad agos â dofednod heintiedig. Fodd bynnag, mae posibilrwydd y gall yr haint gael ei drosglwyddo o un person i’r llall. Felly mae Gwasanaeth Iechyd Cyhoeddus Cenedlaethol Cymru yn cysylltu â phawb sydd wedi bod mewn cysylltiad agos â’r bobl sy’n sâl.

Beth yw Ffliw Adar?

Clefyd heintus ymysg anifeiliaid yw ffliw adar ac mae’n cael ei achosi gan feirysau sydd fel arfer yn effeithio ar adar yn unig. Er y credir y gall pob rhywogaeth adar ddal yr haint, mae heidiau o ddofednod domestig yn arbennig o agored i ddal yr haint sy’n gallu lledaenu’n gyflym gan achosi epidemig ymysg dofednod. 

Anaml iawn, os o gwbl, y bydd yn effeithio ar adar dŵr gwyllt, ond gall ladd nifer fawr o ddofednod domestig. Gall adar farw ar yr un diwrnod ag y bydd y symptomau’n dod i’r amlwg am y tro cyntaf. Os bydd amheuaeth bod haint ymysg yr haid caiff yr adar sy’n weddill eu difa er mwyn atal yr haint rhag lledaenu.

Mae sawl math o Ffliw Adar, pob un â symptomau ychydig yn wahanol; gelwir y rhain fel arfer yn ‘bla adar’.  H7N2 yw’r math o ffliw adar a ganfuwyd mewn tyddyn yng Ngogledd Cymru. Ni chanfuwyd y math hwn o ffliw adar yn y DU o’r blaen.  Nid y feirws H5N1 sydd wedi achosi pryder mewn gwledydd eraill yw hwn.

A all pobl gael eu heintio?

Gallant ond rhaid iddynt fod wedi bod mewn cysylltiad agos â dofednod heintiedig. Mae hyn yn golygu ymdrin â dofednod neu bod o fewn un fetr i’r adar neu eu hysgarthion mewn lle caeëdig. Mae’r feirws i’w gael mewn ysgarthion (baw) adar felly mae’n bosibl i’r haint gael ei drosglwyddo drwy gysylltiad ag ysgarthion ‘ffres’, yn hytrach na chysylltiad uniongyrchol ag adar.  Yn yr achos diweddar o H7N3 ymysg dofednod yn Norfolk, cafwyd un achos dynol cysylltiedig lle y dioddefodd y person dan sylw o lid yr amrannau (conjunctivitis). Cyn hyn, yn Lloegr yn 1996 cafwyd un achos o ffermwraig a gafodd ffliw H7 a llid yr amrannau ar ôl glanhau cwt dofednod.

Yn y rhan fwyaf o’r achosion yng Ngogledd Cymru, mae’r bobl dan sylw wedi bod mewn cysylltiad agos â dofednod heintiedig. Fodd bynnag mae posibilrwydd y gall yr haint gael ei drosglwyddo o un person i’r llall. Felly mae Gwasanaeth Iechyd Cyhoeddus Cenedlaethol Cymru yn cysylltu â phawb sydd wedi bod mewn cysylltiad agos â’r rhai sy’n sâl

Pam yr ydych wedi cysylltu â mi?

Rydym wedi cysylltu â chi gan eich bod wedi bod mewn cysylltiad agos â dofednod heintiedig, neu â rhywun sydd wedi bod mewn cysylltiad agos â dofednod heintiedig ac sydd wedi bod yn sâl. Mae hyn yn golygu bod yna bosibilrwydd bach y gallech fod wedi cael eich amlygu i’r feirws. Er mwyn ceisio atal unrhyw symptomau rhag datblygu, rhoddir meddyginiaeth gwrthfeirysol o’r enw Tamiflu i chi. 

Gwybodaeth i bobl sydd wedi bod mewn cysylltiad agos

Beth yw cysylltiad agos?

Cysylltiad agos yw rhywun nad oes ganddo symptomau ond sydd wedi bod mewn cyslltiad agos â rhywun sydd wedi dal yr haint am nifer o oriau mewn amgylchedd caeëdig.

Mae cysylltiad agos hefyd yn golygu rhywun nad oes ganddo symptomau ac sydd wedi bod yn ymdrin â dofednod heintiedig neu wedi bod o fewn un fetr I ddofednod heintiedig mewn amgylchedd caeëdig. 

Os wyf yn rhywun sydd wedi bod mewn cysylltiad agos, a ddylwn boeni os byddaf yn cael symptomau’r ffliw?

Nid oes yr un o’r bobl sydd wedi dal yr haint wedi bod yn ddifrifol wael ac maent yn gwella yn sgîl cael triniaeth.

Ymysg y symptomau i edrych amdanynt mae gwres sy’n uwch na 38 ˚C, poenau, dolur gwyddf/llwnc tost, annwyd yn y pen, diffyg anadl neu lid yr amrannau (conjunctivitis). Os ydych yn dioddef o’r symptomau hyn, ffoniwch y rhif sydd wedi cael ei roi I chi neu ffoniwch eich meddyg teulu. Bydd gweithiwr iechyd proffesiynol yn ymweld â chi ac yn eich asesu y bo’n briodol. Dylech aros adref a chael cyn lleied o gyswllt â phosibl â phobl eraill.

Os byddwch yn peswch neu’n tisian dylech ddefnyddio hancesi papur a’u rhoi mewn bag ac yna eu rhoi yn y bin. Dylech olchi eich dwylo â dŵr cynnes a sebon bob tro ar ôl bod allan.

Yn ôl eich arfer, os oes gennych unrhyw bryderon eraill am eich iechyd, cysylltwch â Galw Iechyd Cymru, eich meddyg teulu neu’r Gwasanaeth Meddyg Teulu y Tu Allan i Oriau.

Pa mor hir y mae’n ei gymryd i bobl ddatblygu symptomau?

Fel arfer mae’n cymryd rhwng 3 a 5 diwrnod a hyd at uchafswm o 10 niwrnod i’r haint ddatblygu yn dilyn amlygiad i’r feirws. Fodd bynnag, mae mwy na 7 diwrnod yn anarferol ar gyfer y feirws H7.

A ddylwn i gymryd meddyginiaeth?

Os ydych wedi bod mewn cysylltiad agos o fewn yr 8 niwrnod diwethaf, awgrymir y dylech gymryd meddyginiaeth gwrthfeirysol o’r enw Tamiflu. Rhaid cymryd un dos bob dydd am 10 niwrnod. Gall plant ei gymryd ar ffurf hylif.

A yw Tamiflu yn achosi unrhyw sgîl-effeithiau?

Mae’n bosibl y bydd rhai sgîl-effeithiau wrth gymryd Tamiflu, fodd bynnag, rhai ysgafn iawn yw’r rhain. Gallant gynnwys cur pen/pen tost, teimlo’n benysgafn, dolur rhydd a phoenau yn yr abdomen.  Os cewch unrhyw symptomau, cysylltwch â’ch meddyg teulu. 

Gwybodaeth i’r rhai a nodwyd fel achosion

Beth yw achos?

Achos yw rhywun sydd wedi bod mewn cysylltiad agos â dofednod heintiedig neu berson heintiedig ac sydd â’r symptomau canlynol: gwers sy’n uwch na 38ºC, poenau, dolur gwddf/llwnc tost, annwyd yn y pen, peswch, diffyg anadl neu lid yr amrannau (conjunctivitis).

A oes triniaeth ar gyfer Ffliw Adar?

Ychydig iawn o achosion o ffliw adar a ganfuwyd ymysg pobl, felly nid oes tystiolaeth bendant ynghylch pa driniaeth sy’n gweithio. Mae’r is-feirws H7 yn debygol o achosi salwch ysgafn a fydd yn dod i ben heb driniaeth benodol, Fodd bynnag, fel cam rhagofalus, argymhellwn feddyginiaeth o’r enw Tamiflu a allai leihau effaith y feirws. Caiff hwn ei gymryd fel dôs ddwywaith y dydd am 10 diwrnod. Gall plant ei gymryd ar ffurf hylif.

A all unrhyw un ddod i’m gweld?

Argymhellir y dylech gael cyn lleied o gyswllt â phosibl â phobl eraill nes eich bod yn teimlo’n well a nes bod eich symptomau wedi diflannu. Dylech drefnu i unrhyw nwyddau y mae eu hangen arnoch ar frys gael eu dosbarthu i’ch cartref. Dylech osgoi cysylltiad agos â’r person sy’n dod i’ch cartref. Fodd bynnag, ni fydd yn wynebu risg oni bai ei fod mewn cysylltiad agos â chi mewn lle caeëdig.

Os ydych yn byw gyda phobl eraill, byddwn eisoes wedi cysylltu â hwy ac wedi cynnig meddyginiaeth iddynt.

Pa mor hir y mae’n rhaid i mi aros adref?

Argymhellir y dylech gael cyn lleied o gyswllt â phosibl â phobl eraill nes eich bod yn teimlo’n well a nes bod eich symptomau wedi diflannu.

Os oes gennych unrhyw ymholiadau penodol, cysylltwch â’r llinell gymorth arbennig ar 

